
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
s२ध्-e ] & গুরু গোৰিদ্ৰ * * ፅፃፋ হয়। ১৬৭৫ খ্ৰীষ্টাব্দে ঘাতকদিগের হস্তে র্তাহার মৃত্যু হয়। ধৰ্ম্মান্ধ অওরঙ্গৱেৰ নিহত শিখগুরুর দেহ প্রকাশ্য রাস্তায় নিক্ষেপ করেন।
যখন তেজবাহাদুরের মৃত্যু হয়, তখন গোবিন্দ সিংহের বয়স পঞ্চদশ বৎসর মাত্র । পিতার শোচনীয় হত্যাকাগু স্বজাতির ও স্বদেশের অধঃপতন গোবিন্দ সিংহের মনে এমন গভীরভাবে অঙ্কিত হইয়াছিল যে, যবনবিনাশ ও যবনরাজ্য হইতে স্বদেশের উদ্ধার সাধনই তাহার জীবনের একমাত্র লক্ষ্য হইয়া উঠিল। তিনি সকলকে একভূমিতে আনিয়া একটি মহাজাতি করিতে কৃতসঙ্কল্প হইলেন কিন্তু বয়সের অল্পতা ও মোগল শাসনকর্তৃগণের সাবধানত প্রযুক্ত গোবিন্দ পিতার মৃত্যুর অব্যবহিত পরেই এই সঙ্কল্প অনুসারে কার্য্য করিতে সমর্থ হন নাই । যাহা হউক তিনি জনৈক নীচ জাতীয় লোক দ্বারা পিতার শব আনাইয়া প্রেতকৃত্য সম্পাদন পূর্বক যমুনার তটবর্তী পাৰ্ব্বত্য প্রদেশে গমন করেন। এই স্থানে মৃগয়া, পারস্য ভাষা অধ্যয়ন ও স্বজাতির গৌরব কাহিনী শ্রবণে র্তাহার সময় অতিবাহিত হয় ।
মোগল সাম্রাজ্য আওরঙ্গজেবের সময়েই সাতিশয় উৎকর্ষপ্রাপ্ত হয় । অওরঙ্গজেব ছলে বলে ও কৌশলে অনেককে দিল্লীর শাসনাধীন করেন । যে কয়েকটা পরাক্রান্ত রাজ্য পূর্বে আপনাদের স্বাধীনতা রক্ষা করিয়াছিল, অওরঙ্গজেবের সমকালে তাহা নানা কারণে উচ্ছ,স্থল ও ক্ষমতাশূন্ত হইয়া পড়ে। একদিকে প্রতাপ সিংহের অভাবে বাজপুতরাজ্য ক্ষীণতেজ হয়, অপর দিকে শিবজীর বিরহে নব অভূদিত মহাবাষ্ট্রবাজ মস্তকশূন্ত হইয় পড়ে। অত্তরঙ্গজেবের সময়ে শিবজাই কেবল স্বাধীনতার গৌরব রক্ষা করিয়াছিলেন, কিন্তু অসময়ে তাহার পরলোক প্রাপ্তি হওয়াতে মোগল রাজত্ব অনেকাংশে নিষ্কণ্টক ও নিরুদ্বেগ হয়। শিবজির অভাবে আওরঙ্গজেবের প্রতাপ সকলেরই ভীতিস্থল হইয়া উঠে। মোগল সাম্রাজ্যের এই প্রতাপের সময়ে গোবিন্দ সিংহ শিখদিগের নূতন রাজত্ব স্থাপন করিতে প্রবৃত্ত হন ।
যমুনার পাৰ্ব্বত্য প্রদেশে অপরিজ্ঞাত অবস্থায় গোবিন্দ প্রায় বিংশতিবর্ষ যাপন করেন । ইহার মধ্যে র্তাহার অনেক শিষ্য সংগৃহীত হয়। গোবিন্দ এক্ষণে পgাবে আসিয়া এই শিষ্যদল লইয়া জীবনের মহৎ"ব্রত সাধনে সমুদ্ভত হইলেন। শিক্ষাদ্বারা তাহার অন্তকরণ প্রশস্ত হইয়াছিল, ভূয়োদর্শন তাহার বিচারশক্তি পরিমাজ্জিত করিয়াছিল, এবং প্রগাঢ় কৰ্ত্তব্যজ্ঞান তাহার স্বভাব সমুন্নত করিয়াছিল, এক্ষণে একতা ও স্বাৰ্থত্যাগ তাহার বীজমন্ত্র হইল। তিনি সাধনায় অটল, সহিষ্ণুতায় অবিচলিত, ও মন্ত্র সিদ্ধিতে অনলস হইলেন। তিনি শিন্যদিগের হৃদয়ে

		 এই পাতা শেষ সম্পাদিত হয়েছে ০৯:১৮টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

